
ABSTRAK

Mohd Fadli Yusof merupakan seorang pendakwah bebas yang berasal daripada negeri

Perak Darul Ridzuan. Beliau telah menjalankan usaha dakwah kepada masyarakat non

muslim di pedalaman Pensiangan, Sabah sejak tahun 2011. Dalam tempoh dua tahun beliau

telah berjaya mengislamkan 269 orang non-muslim yang terdiri daripada pelbagai latar

belakang seperti petani, pemburu, paderi, pastor gereja, pelajar dan lain-lain. Oleh itu,

kajian ini bertujuan untuk menganalisis pendekatan dakwah Mohd Fadli Yusof, faktor

faktor tarikan kepada pendekatan dakwah dan masalah kepada pendekatan dakwah beliau

dalam pengislaman masyarakat non-muslim di pedalaman Pensiangan, Sabah. Metodologi

kajian ini menggunakan kaedah kualitatif secara perpustakaan dan lapangan. Data kajian

secara lapangan dikutip dengan menggunakan kaedah pemerhatian ikut serta dan menemu

bual informan yang telah dipilih secara bertujuan (purposive sampling) di Kampung

Padang, mukim Sepulut, Pensiangan, Sabah. Hasil kajian menunjukkan terdapat tiga

pendekatan dakwah Mohd Fadli Yusof dalam mengislamkan masyarakat non-muslim di

pedalaman Pensiangan iaitu pendekatan al-hikmah, maw'izah al-hasanah dan mujiidalah.

Pendekatan al-hikmah dilakukan dengan menyeru non-muslim kepada Islam dengan tidak

memaksa, membina hubungan baik, memahami psikologi golongan mad'ii, berziarah dan

memberi hadiah secara berulang ulang, dan menjemput makan kenduri. Pendekatan

maw'izah al-hasanah pula dilakukan dengan menyampaikan dakwah secara pengajaran

lisan dan menunjukkan contoh atau model cara kehidupan Islam yang menarik. Manakala

pendekatan al-mujddalah dilakukan secara dialog dengan non-muslim semasa ziarah. Di

samping itu, dapatan ini menunjukkan terdapat lapan faktor yang menarik perhatian non

muslim di pedalaman Pensiangan kepada pendekatan dakwah Mohd Fadli Yusof iaitu

faktor tarikan qudwah, tarikan quwwah, tarikan kelainan, tarikan berulang-ulang, tarikan

keprihatinan, tarikan targhib dan tarhib, tarikan kesamaan dalam agama samawi dan tarikan



telah bejaya membangunkan model contoh kehidupan sosial secara Islam pedalaman

Pensiangan. Namun begitu kajian ini turut menunjukkan terdapat beberapa masalah kepada

pendekatan dakwah Mohd Fadli Yusof di pedalaman Pensiangan. Antaranya ialah masalah

kesihatan beliau, contoh kurang baik dari pendakwah-pendakwah di pedalaman sebelum ini,

halangan kuat pihak missionari Kristian di Sabah dan lain-lain.

ABSTRACT

Mohd Fadli Yusof is an independent da T from the state of Perak Darul Ridzuan. He has

been involved the da 'wah work to the non-Muslim community in the rural area of

Pensiangan, Sabah since 2011. In two years, he was succeeded converting 269 of non

Muslims from various backgrounds such as farmer, hunter, priest, pastor, students etc.

Therefore, the aims of this study is to identify the da 'wah approach, factors attracting or

influencing the da 'wah approach and the problems of the da 'wah approach of Mohd Fadli

Yusof in the Islamization of the non-Muslim community in the rural areas of Pensiangan,

Sabah. The research methodology was used the qualitative through by library and field

study methods. In the field, data was obtained with participation observation method and

interviewing selected informants (purposive sampling) in Kampung Padang, mukim of

Sepulut, Pensiangan, Sabah. The results showed that three da 'wah approaches of Mohd

Fadli Yusof in the Islamization of the non-Muslim community in the rural areas of

Pensiangan are al-hikmah, maw 'izah al-hasanah and mujddalah approaches. The al-hikmah

approach was carried out by giving da 'wah work to the non-Muslims without force, good

relationships with non-Muslim, understand the psychology of non-Muslim, visit and give

gifts to non-Muslims repeatedly, as well as inviting them for feasts (makan kenduri).

Meanwhile, the maw 'izah al-hasanah approach was done by giving da 'wah work through

oral teaching and showing examples or models of Islamic way of life. While, the al

mujiidalah approach was made through dialogues with non-Muslims during visits. Also the

findings showed eight attraction factors on the Mohd Fadli Yusof da'wah approaches

toward non-muslim community in the rural of Pensiangan. These factors are qudwah

attraction, quwwah attraction, variant attraction, repeated attraction, concern attraction,

targhib and tarhib attraction, similarity attraction in samawi religion and connecting

attraction. This study found the Mohd Fadli Yusof approaches was succeeded converting

the non-Muslims belief to 'aqidah Islam and also developing the good example for social

and economy life in the rural of Pensiangan. However, the findings also showed several

problems regarding the da 'wah approach of Mohd Fadli Yusof in the rural areas of

Pensiangan. These problem are Mohd Fadli Yusof health problem, bad examples from

previous dii 'i, obstacle from the Christian missionaries in Sabah etc.

BABl

PENGENALAN

1.1 Pendahuluan

Kajian tentang pendekatan dakwah kepada non-muslim merupakan suatu bidang khusus

yang sangat penting dalam menentukan keberkesanan teori dan praktikal. Pendekatan

merupakan kaedah atau cara penyampaian mesej dakwah yang berkesan kepada non-

muslim. Di Malaysia, non-muslim merupakan salah satu kelompok yang hidup secara

bersama dan mempunyai hak-hak tertentu untuk dipelihara serta dihormati. Non-muslim di

Malaysia terdiri daripada penganut Kristian (9.2 %), Buddha (19.8 %), Hindu (6.3 %), dan

lain-lain (3.4 %).
I
Kepelbagaian kaum dan agama tidak menghalang masyarakat muslim

dan non-muslim hidup secara harmoni dan bertoleransi. Pola kehidupan majmuk tidak

menolak tuntutan amanah agama dalam menyampaikan Islam kepada golongan non-muslim

melalui pelbagai pendekatan. Di atas faktor ini, kajian ini dilakukan untuk melihat

pendekatan dakwah Mohd Fadli Yusof dalam pengislaman masyarakat non-muslim di

pedalaman Pensiangan, Sabah. Oleh itu, bab ini membincangkan mengenai kerangka kajian

meliputi latar belakang, permasalahan, objektif, kepentingan kajian, literatur kajian lepas

dan metodologi kajian.

I Taburan Penduduk dan Ciri-Ciri Asas Demograji 2010 (Kuala Lumpur: Jabatan Perangkaan Malaysia,
2010),9.



1.2 Latar belakang Kajian

Islam adalah agama samawi (al-din al-samawi) terakhir yang diturunkan kepada Nabi

Muhammad s.a.w. Baginda diutuskan untuk menyampaikan ajaran Islam yang lengkap dan

sempurna kepada seluruh golongan manusia di dunia sebagaimana disebutkan Allah s.w.t

melalui firman-Nya:

AI-Maidah 5 : 3

Terjemahan: Pada hari mi, Aku telah
sempurnakan bagi kamu ugama kamu, dan
Aku telah cukupkan nikmat-Ku kepada kamu,
dan Aku telah redhakan Islam itu menjadi
ugama untuk kamu'

Ayat di atas menjelaskan bahawa ajaran Islam yang di bawa oleh Nabi s.a.w adalah

sempurna tanpa ada kekurangan dan pertambahan.' Islam adalah suatu nikmat yang amat

besar bagi seluruh manusia di atas kesempurnaan yang meliputi perkara kehidupan di dunia

dan akhirat. Setelah kewafatan Nabi s.a.w, tugas mengembangkan Islam kepada manusia

menjadi tanggungjawab seluruh umat Islam. Ini menunjukkan Allah s.w.t telah memberi

penghormatan kepada umat Islam (umat Nabi Muhammad s.a.w) untuk berkongsi tugas

dakwah dengan baginda berdasarkan setiap perintah yang al-Qur' an yang diturunkan turut

sarna meliputi umat Islam melainkan jika terdapat pengecualian." Ini menunjukkan umat

Islam disifatkan sebagai umat pendakwah yang mempunyai amanah menyeru manusia

kepada mengesakan Allah, mengajak kebaikan dan berusaha menolak segala bentuk

2 Semua terjemahan ayat-ayat al-Qur 'an dalam tesis ini menggunakan terjemahan Tafsir Pimpinan Ar
Rahman. Lihat Sheikh Abdullah Basmeih, Tafsir Pimpinan Ar-Rahman, Kuala Lumpur: Darul Fikir, 2010.3
Al-Sha'rawiy, Muhammad Mutawally, Mukhtasar Tafsir al-Sha'rawiy, (Kaherah: Dar al-Tawfiqiyyah

litturath, 2011), 380.
4 'Abdul Karim Zaydan, Usiil al-Da 'wah (Beirut: Muassasah al-Risalah, 1998),308.

kemungkaran yang menyebabkan kerugian di dunia dan akhirat.' Perkara ini dijelaskan di

dalam al-Qur'an, sebagaimana firman Allah:

'Ali Imran 3 : 104

Terjemahan: Dan hendaklah ada di antara
kamu satu puak yang menyeru (berdakwah)
kepada kebajikan (mengembangkan Islam),
dan menyuruh berbuat segala perkara yang
baik, serta melarang daripada segala yang
salah (buruk dan keji). Dan mereka yang
bersifat demikian ialah orang-orang yang
berjaya.

Maka di antara kelompok manusia yang menjadi tumpuan dalam kewajipan dakwah

In! ialah golongan non-muslim. Mereka merupakan satu kelompok manusia yang tidak

beriman kepada Allah dan wajib diseru atau diajak kepada agama Islam" kerana menjadi

hak bagi non-musim untuk mengetahui tentang kebenaran Islam. Mereka wajib diseru untuk

mengetahui tentang kebenaran Islam dengan tidak terbatas masa tertentu, bahkan menjadi

kemestian dalam setiap keadaan yang mempunyai peluang untuk melaksanakannya," Ini

menunjukkan tanggungjawab menyeru non-muslim kepada Islam sentiasa berterusan

sepanjang masa tanpa dibatasi dengan waktu-waktu tertentu.

Di Malaysia, dakwah kepada golongan non-muslim telah dilakukan sejak zaman

perkembangan Islam di Tanah Melayu dan Nusantara. S.Q Fatimi menyatakan kedatangan

Islam di Nusantara mempunyai kaitan dengan pendakwah Islam yang berasal daripada

India, China Parsi dan Arab. Pendakwah Islam telah memainkan peranan penting dalam

5 'Abd al-Na'im Muhammad Hussain, AI-Da 'wah ita Allah 'ala Bashirah (Beirut: Dar al-Kutub al
Islamiyyah, 1984),28.
6 Ibrahim Che Noh, "Dakwah Kepada Non-Muslim," dalam, Dakwah lslamiah Malaysia Masa Kini, ed., Sidi
Gazalba & Zainab Ismail (Bangi: Penerbit Universiti Kebangsaan Malaysia, 1995),84.7 Abdul Karim Zaydan, Usiil al-Da'wah (Beirut: Muasasah al-Risalah, 1998),320-321.

pengislaman golongan pemerintah dan masyarakat di Nusantara.8 Ini bertepatan dengan

salah satu teori yang dikemukakan oleh Cesar Adib Majul bahawa kedatangan Islam di

Nusantara adalah berkait dengan teori mubaligh iaitu Islam tersebar dengan peranan

pendakwah yang terdiri dari guru-guru, golongan profesional dan lain-lain. Peranan

pendakwah telah digambarkan dengan mendekati masyarakat tempatan melalui pendekatan

sebagai peniaga dalam perdagangan, pendekatan sufi melalui tarikat dan pendekatan politik

melalui pemerintah."

Dalam konteks perkembangan dakwah di Sabah, golongan pendakwah di zaman

kesultanan Islam Brunei dan Sulu (sebelum abad ke-16) berperanan penting dalam

menyampaikan dakwah kepada masyarakat tempatan.l" Ia dapat dilihat dengan penerimaan

Islam masyarakat tempatan Sabah (Borneo Utara) yang tinggal di kawasan pantai timur

melalui pengaruh Kesultanan Sulu dan berkembang di kawasan pantai barat Sabah melalui

pengaruh Kesultanan Brunei.Jl Pada abad ke-19, peranan pendakwah di bawah dua

kesultanan tersebut menjadi perlahan selepas kemasukan pihak Syarikat British Borneo

Utara (BNBCC) di Sabah yang bermotifkan ekonomi, sekularisasi dan missionari.i'' Namun

dakwah dan pengislaman non-muslim masih berterusan secara tidak terang terangan. Hanya

berlaku dalam konteks individu di atas pergaulan di antara muslim dan non-muslim.

Selepas mencapai kemerdekaan daripada British, Sabah menyertai Malaysia pada

tahun 1963.13 Kemasukan Sabah ke dalam Malaysia telah memberikan implikasi positif

8
S.Q. Fatimi, Islam Comes to Malaysia (Singapura: Malaysian Sociological Research Institute Ltd., 1963), 5-

7.
9 Cesar Adib Majul, Islam di Filipina, terj. Shamsuddin Jaapar (Kuala Lumpur: Dewan Bahasa & Pustaka,
1988),68.
to Cesar Adib Majul, Islam di Filipina, terj. Shamsuddin Jaapar (Kuala Lumpur: Dewan Bahasa & Pustaka,
1988),57.
II Muhiddin Yusin, Islam di Sabah (Kuala Lumpur: Dewan Bahasa Dan Pustaka, 1990), 6.12 Mat Zin Mat Kib, "The Varied Financial Sources of the Main Denominational Churches in Sabah: A
Historical Perspective" Jurnal Islamiyyat, Bil. 25 (1) 2004),72-73.13 Mohd Noor Abdullah, Kemasukan Sabah dan Sarawak ke dalam Persekutuan Malaysia (Kuala Lumpur:
Dewan Bahasa Dan Pustaka, 1976),25.

